
သမ္မာကျမ်းစာလေ့လာခြင်း 
ခရစ်တော်၌ ကြီးပွား၊ အမှုတော်မြတ်အတွက် ပြင်ဆင် 

 (ဧဖက် ၄း၁၁-၁၆၊ ၁ပေ ၃း၁၅၊ ၂ပေ ၃း၁၈) 

နိဒါန်း 
မြန်မာနိုင်ငံဓမ္မတက္ကသိုလ်၏ ၂၀၁၈-၂၀၁၉ ပညာသင်နှစ်အတွက် ရွေးချယ် 

ထားသောဆောင်ပုဒ် “ခရစ်တော်၌ကြီးပွား၊ အမှုတော်မြတ်အတွက်ပြင်ဆင်” (Growing 
in Christ, Preparing for Service) သည် ကျောင်းတော်ကြီး၏ အခြေပြု ဓမ္မအမြင်နှင့် 
ဝိညာဉ်ရေးခံယူချက်ကိုဖေါ်ပြရန်နှင့် ကျောင်းတော်ကြီး ၏ ဖြစ်တည်မှုကို ပြန်လည် 
သုံးသပ်ဆင်ခြင်နိုင်ရန် ရည်ရွယ်ပါသည်။ တစ်နည်းဆိုသော် ဤဆောင်ပုဒ်သည် 
ကျောင်းတော်ကြီး၏ အဓိကအစီအစဉ်နှစ်ရပ်ဖြစ်သော Liberal Arts Program နှင့် 
Theology Program နှစ်ရပ်လုံးနှင့် ၎င်းအစီအစဉ်များတွင် တက်ရောက် နေကြသေ 
ာကျောင်းသူကျောင်းသားများ၊ သင်ကြားပို့ချပေးနေသော ဆရာ၊ ဆရာမများနှင့် ဝန်ထမ်း 
များအားလုံး၊ ခရစ်တော်နှင့် မိတ်ဿဟာယပြုခြင်းကိုဥိးထိပ်ထား၍ နှိမ့်ချစွာဖြင့် 
ခရစ်တော်၊ အသင်းတော်နှင့် မိမိတို့နိုင်ငံအားအသိပညာ၊ အတတ်ပညာနှင့် ဝိညာဉ်ရေး 
ဆိုင်ရာ စွမ်းအားတို့ဖြင့် အကျိုးပြု ဆက်ကပ်နိုင်ရန် ရည်ရွယ်ပါသည်။ 

 ခရစ်တော်ဖေါ်ပြခဲ့သော အမြတ်ဆုံးသောပညတ်တော်နှစ်ပါးနှင့် ရှင်ပေါလု 
ဖေါ်ပြသော ကယ်တင်ခြင်းသတင်းကောင်း၏ အနက်တို့ကိုအခြေခံ၍ဆိုရသော် 
လူသားတိုင်း အတွက်အဓိကပန်းတိုင် (primary purpose for every human being) 
သည် ကျွန်ုပ်တို့၏ ကယ်တင်ရှင်သခင် ယေရှုခရစ်တော် အားဖြင့် ဖေါ်ပြတော်မူသော 
ဘုရားသခင်ကိုသိကျွမ်းခြင်း၊ ချစ်ခြင်းနှင့် အစေခံခြင်းဖြစ်ပါသည် (မ ၂၂း၃၇-၃၉၊ ကော 
၁း၉-၂၈)။ ခရစ်ယာန်တို့အတွက် အထက်ဖေါ်ပြပါပန်းတိုင်သည် အယူဝါဒတစ်ခု မျှသာ 
မဟုတ်ပါ။ ယုံကြည်ပြီး နှစ်ခြင်းမင်္ဂလာခံယူရုံမျှဖြင့်လည်းရည်မှန်းချက် မပြည့်မှီနိုင်ပါ။ 
ယင်းသည် ယုံကြည်သူတိုင်း၏ အသက်ရှင်မှုပုံစံဖြစ်ရမည်။ အသက်တာ 
တစ်လျှောက်လုံးတွင် ခရစ်တော်နှင့် မိဿဟာယပြုလျက် ကြီးထွားလာရန်ဖြစ်သည်။ 
မွေးရာပါတာဝန် တစ်ရပ်ဖြစ်ပြီး တစ်သက်တာပတ်လုံး ဆက်လက် လုပ်ဆောင်သွား 
ရမည့် ထူးမြတ်သော အလုပ်ဖြစ်ပါသည်။ မည်သည့်နေရာတွင်ရှိနေသည်ဖြစ်စေ 
မည်သည့်တာဝန်ကို ထမ်းဆောင်နေသည်ဖြစ်စေ၊ မည်သည့်လုပ်ငန်းကို လုပ်ကိုင် 
နေသည်ဖြစ်စေ၊ ခရစ်တော်နှင့် မိဿဟာယဖွဲ့ခြင်းသည် အသက်ရှင်မှုပုံစံအဖြစ် 
ရှိနေရမည်ဖြစ်သည်။ 

 အသင်းတော်အတွင်း အမှုဆောင်သည်ဖြစ်စေ၊ ကျယ်ပြန့်သော လူမှု 
အဖွဲ့အစည်း အတွက်ဖြစ်စေ၊ မိသားစုအတွက်ဖြစ်စေ၊ ယုံကြည်သူခရစ်ယာန်တိုင်းတွင် 
တူညီသော တာဝန်တစ်ရပ် ရှိပေသည်။ ၎င်းမှာခရစ်တော်၏ ခြေတော်ရာအတိုင်း 
လိုက်လျှောက်ပြီး အများအတွက် အစေခံခြင်းဖြစ်သည်။ ခရစ်တော် ကိုယ်တိုင် 
“သူတပါးအား စေစားခြင်းငှာမလာ၊ သူတပါးအစေကိုခံခြင်းငှာ၎င်း၊ မိမိအသက်ကိုစွန့်၍ 
လူအများကိုရွေးခြင်းငှာ၎င်း ကြွလာသည်” (မာ ၁၀း၄၅) နည်းတူယုံကြည်သူ များလည်း 
အများအတွက် အစေခံရန်ဖြစ်သည်။ အတိုချုပ်ဆိုရလျှင် ယခုနှစ် ကျောင်းတော်ကြီး၏ 
ဆောင်ပုဒ်မှ ကျွန်ုပ်တို့ကို နှိုးဆော် သောအချက်မှာ ဝိညာဉ်ရေးရာ၌ ခရစ်တော်ကို 
ဗဟိုပြု၍ ဘုရားသခင်နှင့် ပိုမိုကျွမ်းဝင်လာရန်နှင့်၊ ကျောင်းတော်ကြီးမှ အသင်းတော်ကို 
ဘက်ပေါင်းစုံမှ အစေခံကြမည့် ခရစ်တော်နောက်လိုက်ကောင်းများကို နှုတ်ကပတ် 
တော်နှင့် အညီ မွေးထုတ်ပြုစုပေးရန်တို့ ဖြစ်ပါသည်။ 

 ဤနှုတ်ကပတ်တော်လေ့လာခြင်း၌ ရှေ့ဦးစွာရှင်ပေါလု၏ သွန်သင်ချက် 
ဖြစ်သော ခရစ်တော်၌ ကြီးပွားခြင်းနှင့်ဆိုင်သောဓမ္မအမြင်နှင့် အသင်းတော်နှင့်ဆိုင်သော 
ဓမ္မအမြင်တို့ကို တင်ပြပါမည်။ထိုနောက် မတူကွဲပြားသောကမ္ဘာကြီးတွင် ဖိနှိပ်ခံ 
အသင်းတော်များနှင့် ယုံကြည်သူများမည်ကဲ့သို့ အသက်ရှင်သင့် ကြောင်းရှင်ပေါလု၏ 
သွန်သင်ချက်များကို ရှင်ပေတရုကသူ၏သြဝါဒစာစောင်၌ မည်ကဲ့သို့ ဆီလျော်အောင် 
အဓိပ္ပါယ်ဖွင့်ဆို ထားကြောင်းတင်ပြသွားပါမည်။ အဆုံး၌ စာရေးသူ၏ ထိုသွန်သင်ချက် 
နှစ်ရပ် (ရှင်ပေါလု၏အမြင်နှင့် ရှင်ပေတရု၏အမြင်) အပေါ်သုံးသပ်ချက်နှင့် တိုက်တွန်း 
နှိုးဆော်ချက် များကိုဖေါ်ပြသွားပါမည်။ 
 
ခရစ်တော်၌ ကြီးပွားရန်အတွက် ဦးစားပေး  

ရှင်ပေါလု၏အမြင် 

 အသင်းတော်ကို ခရစ်တော်၏ ကယ်တင်ခြင်းသတင်းကောင်း ကြားပြောခြင်း၊ 
သန့်ရှင်းသော ဝိညာဉ်တော်၏ နှိုးဆော်ခြင်း၊ နှင့် ခရစ်တော်ကို မိမိ၏ကယ်တင်ရှင်အဖြစ် 
ယုံကြည်လက်ခံသူ များ၏ တစ်လုံးတစ်ဝတည်းဖြစ်သော ယုံကြည်ခြင်း တို့အပေါ်  
အခြေခံ၍ တည်ထောင်ခဲ့ခြင်းဖြစ်ပါသည် (တမန် ၂။ ရော ၁း၁၅-၁၆၊ ၁၀း၆-၁၇။ ၁ ကော 
၁၅း၁-၁၁။ ဂလာတိ ၁း၁-၉၊ ၃း၁-၅၊ ၄း၎-၇)။ ကောရိန်သု အသင်းတော်သို့ ပေးပို့သော 
ရှင်ပေါလု၏ သြဝါဒစာ (၁ကော ၁၂) အရ ခရစ်တော်၏ ဧဝံဂေလိတရားကို 
ယုံကြည်သော သူတိုင်းသည် ခရစ်တော်၏ကိုယ်ခန္ဓာတည်းဟူသော အသင်းတော်၌ 
ရေတွက်ဝင်ကြပြီး၊ တစ်လုံးတစ်ဝ တည်း ဖြစ်ကြပါသည်။ ထိုမျှမက၊ ဘုရားသခင်သည် 

ယုံကြည်သူတိုင်းအား ဝိညာဉ်ဆုကျေးဇူး အသီးသီးအပ်နှင်းထားပြီးဖြစ်သည် (၁ ကော 
၁၂း၇)။ တဖန် ဧဖက်သြဝါဒစာ၌ ရှင်ပေါလုက ထိုဆုကျေးဇူးများ အကြောင်းကို 
ခန္ဓာကိုယ်တစ်ခု၏ အင်္ဂါချင်းများ အသီးသီးအဖြစ် ဥပမာပေးခဲ့ပြီးဖြစ်သည်။ တမန်တော်၊ 
ပရောဖက်၊ ဧဝံဂေလိဟောပြောသူ၊ သင်းအုပ်နှင့် ဆရာအစရှိသည့် တာဝန်များ 
ဖြစ်ကြောင်း အသေးစိတ် ဖော်ပြထားပါသည် (ဧ ၄း၈-၁၁။ ၁ ကော ၁၂း၁-၁၀။ ရော 
၁၂း၎-၈။ ၁ ပေ ၄း၁၀-၁၁)။ ယေဘုယျအားဖြင့် ဘုရားသခင်သည် ဝိညာဉ်ဆုကျေးဇူး 
အသီးသီးကို အသင်းတော်၏ ခန္ဓာဖြစ်သော ယုံကြည်သူတို့အား အသင်းတော်ကို 
ပြုစုအစေခံရန်နှင့် အချင်းချင်းကူညီမစရန် ပေးအပ်ထားခြင်းဖြစ်သောကြောင့် ထိုဆု 
ကျေးဇူး အသီးသီးသည် အသင်းတော်၏ “ကောင်းသောအကျိုးအလို့ငှာ” (၁ ကော 
၁၂း၇) အသုံးပြုရမည်။ ယုံကြည်သူတိုင်းသည် ခရစ်တော်၏အသင်းတော်ကို ထောက်မ 
ရန် တာဝန်ရှိသည်။ ခေါင်းဆောင်များအနေဖြင့် “ခရစ်တော်၏ ကိုယ်ကိုတည်ဆောက်၍ 
ဓမ္မဆရာ၏ အမှုကိုပြုတတ်မည်အကြောင်း၊ သန့်ရှင်းသူတို့ကိုပြင်ဆင်ခြင်း” တည်းဟူ 
သော တာဝန်တစ်ရပ်ကိုလည်း ထပ်လောင်း အပ်နှင်းခြင်း ခံရပါသည် (ဧ ၄း၁၁-၁၂)။ 
“ခရစ်တော်၏ ကိုယ်ကိုတည်ဆောက်ခြင်း” ဆိုသည်မှာ ယုံကြည်သူတိုင်းသည် 
“ယုံကြည်ခြင်းသို့၎င်း၊  ဘုရားသခင်၏သားတော်ကို သိကျွမ်းခြင်းသို့၎င်း၊ တညီ 
တညွတ်တည်း ရောက်၍ ခရစ်တော်၏ပြည့်စုံခြင်း ပမာဏအရပ် တည်းဟူသော 
ကြီးရင့်သော လူ၏အဖြစ်သို့ရောက်ခြင်း” ဖြစ်ပါသည် (ဧ ၄း၁၃)။ ခရစ်တော်၏ ခန္ဓာသည် 
ကြီးရင့်လာသောအခါ လှည့်ဖြားသွေးဆောင်ခြင်းကို ခံတတ်သော “သူငယ”် များ 
ကဲ့သို့မဖြစ်ရန်လိုအပ်ပါသည် (ဧ ၄း ၁၄)။ ထို့ပြင် တစ်ကွဲ တစ်ပြားဖြစ်ခြင်းကြောင့် ချိနဲ့ 
မနေပဲ “ဦးခေါင်းတည်းဟူသော ခရစ်တော်မှာ အရာရာတို့၌ ကြီးပွားကြမည် (ဧ ၄း ၁၅) 
ဖြစ်ပါသည်။ ထိုမှတဆင့် “တစ်ကိုယ်လုံးသည် စေ့စပ်ထုံးဖွဲ့လျက်၊ အသီးသီး အင်္ဂါများ 
ကိုယ်ငန်းကိုယ်တာအတိုင်း ပြုပြင်သည်နှင့် အညီ၊ မိမိကိုယ်ကို မေတ္တာ၌ 
တည်ဆောက်ခြင်းငှာ ကြီးပွားစေရန်” ဖြစ်ပါသည် (ဧ ၄း ၁၆)။ 

 ရှင်ပေါလု၏ အသင်းတော်အတွက် ရူပါရုံသည် အသင်းဝင်တိုင်း ခရစ်တော်၌ 
တိုး၍ကြီးပွားရန်၊ တစ် ဦးကို တစ်ဦး အစေခံလျက် တက်ကြွစွာ ဆက်ကပ်ရန်နှင့် 
အသင်းတော် တစ်ခုလုံး တညီတညွတ်တည်း တိုးတက် ကြီးပွားလာရန်ဖြစ်ပေသည်။ 
ခရစ်တော်၏ ခန္ဓာတစ်ခုလုံး၏ အရေးပါမှုကို သေချာစွာသိမြင်ပါက “ခရစ်တော်၌ 
ကြီးပွား၊ အမှုတော်အတွက်ပြင်ဆင်” ဟူသည့်အချက်သည် အနာဂတ်ခေါင်းဆောင်များ 
အတွက်အဘယ်မျှ အရေးကြီးကြောင်း သိမြင်နိုင်မည် ဖြစ်ပါသည်။ 

ခရစ်တော်၌ကြီးပွားရန် အမှုဆောင် ပြင်ဆင်ခြင်းအတွက် အရေးပါသော အရာများ -  

ရှင်ပေတရု၏အမြင် 

 တမန်တော်ရှင်ပေတရုက မတူညီကွဲပြားသော လူ့အသိုင်းအဝိုင်းတွင် စွန့်ပစ် 
ခြင်း၊ ငြင်းဆန်ခြင်း၊ ပစ်ပယ်ခြင်းကို ခံရသူများ၊ မိမိ၏ယုံကြည်သူ ခရစ်ယာန်များ 
ခရစ်တော်၌ကြီးပွားလာစေရန် ရှင်ပေါလု၏ သွန်သင်ချက်ကို မည်ကဲ့သို့ ဆီလျော်အောင် 
အဓိပ္ပါယ်ဖွင့်ဆိုခဲ့ပါသနည်း၊ ရှင်ပေတရု၏ သြဝါဒစာစောင် တွင်လေ့လာနိုင်ပါသည် (၁ 
ပေ ၁း၅၊ ၂း၎၊ ၁၁၊ ၃း၁၄၊ ၄း၁၂)။ အခက်အခဲပြဿနာများကို ရင်ဆိုင်နေရသော 
ယုံကြည်သူများအား ခရစ်တော်နှင့် မိဿဟာယဖွဲ့ခြင်း၊ မိမိကိုယ်မိမိ နားလည်ခြင်း 
အရာ၌ တိုးပွားလျက်၊ အသိပညာ၊ ဝိညာဉ်ရေး၊ ကိုယ်ကျင့်တရား အစရှိသည်တို့၌ 
မယုံကြည်သူများကို ဆွဲဆောင်နိုင်သော ပုံသက်သေကောင်းအဖြစ် အသက်ရှင် 
နိုင်စေရန် တိုက်တွန်းထားကြောင်းတွေ့မြင် နိုင်သည် (၁ ပေ ၁း၁၃--၁၆၊ ၂း၅၊ ၉-၁၇၊ 
၁၉-၂၁၊ ၃း၈-၁၆)။ ယုံကြည်သူများအနေဖြင့် ခရစ်တော် အတွက် ခံရသော 
ညှဉ်းပန်းနှိပ်စက်ခြင်းကို မလွဲမသွေတွေ့ကြုံရမည်ဖြစ်သည်။ သို့သော်၊ တစ်ချိန်တည်း 
မှာပင် မလိုလားအပ်သော (မိမိ၏ ဇာတိပကတိ တပ်မက်ခြင်းကြောင့် ဖြစ်ပေါ်လာသော) 
ဆင်းရဲခြင်းမျိုးကို မသက် ရောက်စေရန်နှင့် ပုံသက်သေကောင်းအဖြစ် အသက်ရှင်ရန် 
ဖြစ်ပါသည်။ ထို့ကြောင့် ရှင်ပေတရုက “သာသနာပလူတို့သည် သင်တို့ကို ကဲ့ရဲ့ 
ပြစ်တင်ကြသည်အမှုမှာ၊ ဘုရားသခင်ကြည့်ရှုစီရင်တော်မူသော နေ့ရက်၌၊ သင်တို့၏ 
ကောင်းသောအကျင့်ကို သူတို့သည် ထောက်ရှု၍ ဘုရားသခင်ကို ချီးမွမ်းမည်အကြောင်း၊ 
သူတို့ရှေ့၌ တင့်တယ်လျောက်ပတ်စွာ ကျင့်နေကြလော့ (၁ ပေ ၂း၁၂)” ဟု တိုက်တွန်း 
ထားပါသည်။ 

 ခွခဲန့်ခြင်းခံရသော တာဝန်ကိုပြည့်မှီစွာ ထမ်းဆောင်နိုင်ရန်နှင့် ခရစ်တော်ကို 
အစေခံရန် အစဉ်တစ်စိုက် ကြီးပွားတိုးတက်ရမည်ဖြစ်သည်။ ထို့ကြောင့် “အမျိုးမျိုးသော 
မနာလိုခြင်း၊ လှည့်ဖြားခြင်း၊ လျှို့ဝှက်ခြင်း၊ ငြူစူခြင်း၊ ကဲ့ရဲ့ခြင်းရှိသမျှကို ပယ်ရှား၍၊ 
ကယ်တင်ခြင်းအလိုငှါ နှုတ်ကပတ်တရား၏နို့စစ် အားဖြင့် ကြီးပွားမည်အကြောင်း၊ 
ဘွားစသောသူငယ်ကဲ့သို့၊ ထိုတရားနို့ကို အလွန်လိုချင်သောစိတ်  ရှိကြလော့” (၂ ပေ ၂-
၃) ဟု ပေတရုဆိုထားပါသည်။ ထို့ပြင်၊ “ငါတို့ကို ကယ်တင်တော်မူသောအရှင် 
သခင်ယေရှုခရစ်ကို သိကျွမ်းခြင်း၌၎င်း ကြီးပွားကြလော့” (၂ ပေ ၃း၁၈) ဟူ၍လည်း 
ဒုတိယသြဝါဒ စာစောင်၌ ရေးသားခဲ့ပါသည်။ ပေတရုသည် သူ၏ အသင်းသူ 
အသင်းသားများ ခရစ်တော်၏ ကျေးဇူးတော် ကို၎င်း ခရစ်တော်ကို ကယ်တင်ရှင် 

အဖြစ်၎င်း လက်ခံပြီးဖြစ်သည်ကို သိမြင်ပြီးဖြစ်ပါသည်။ သို့သော်၊ နေ့စဉ် အသက်တာ၌ 
ခရစ်တော်ကို သိကျွမ်းခြင်းပညာ တိုးတက်လာစေရန် ရည်ရွယ်၍ ဤသို့ထပ်မံ 
သတိပေးခြင်း ဖြစ်ပါသည်။ 

 ရှင်ပေတရုက သူ၏သြဝါဒစာစောင်များ၌ ဝိညာဉ်ရေး ကြီးပွားခြင်း၊ 
အမှုတော်ဆောင်ရန်အတွက် ပြင်ဆင်ခြင်း တို့ကိုပိုမိုနားလည်စေရန် လက်တွေ့ကျသော 
သွန်သင်မှုများကို ပြုလုပ်ခဲ့ပါသည်။ ၁ ပေ ၃း၁၅ (က) ၌ “စိတ်နှလုံးထ၌ဲ ထာဝရအရှင် 
ဘုရားသခင်ကို ရိုသေခြင်းရှိကြလော့” ဟု တိုက်တွန်းထားသည်။ ယုံကြည်သူများ 
အနေဖြင့် ခရစ်တော်ကို မိမိ၏ကယ်တင်ရှင်သခင်အဖြစ် နှစ်ခြင်းမင်္ဂလာခံယူစဉ် 
တစ်ကြိမ် ဝန်ခံရုံဖြင့် မလုံလောက်ပါ။ နေ့စဉ်အသက်တာ၌ မိမိအတ္တကို ရှေ့တန်းမတင်ပဲ 
ခရစ်တော်ကို မိမိ၏ ကယ်တင်ရှင်၊ သခင်အဖြစ်အပ်နှံ အသက်ရှင်ရမည်ဖြစ်ပါသည်။ 
ထိုအချက်သည် ခရစ်တော်၌ ကြီးပွား လာရန် အတွက် အရေးပါသော အရာဖြစ်သည်။ 
ဓမ္မသစ်ကျမ်း ရေးသားသူများ၏အာဘော်အရ၊ ခရစ်တော်ကို ကယ်တင်ရှင်၊ သခင်အဖြစ် 
လက်ခံ ယုံကြည်ခြင်းသည် အသက်တာ၏ အရေးပါသော ပြောင်းလြဲခင်း ဖြစ်ပါသည်။ 
သို့သော်၎င်းသည်အဆုံး (ပန်းတိုင်) မဟုတ်ပါ။ 

 ခရစ်တော်ကို တိုး၍ နက်နဲစွာသိကျွမ်းရန် မိတ်ဿဟာယဖွဲ့သော အသက်ရှင်မှု 
ရှိရန်၊ ဆာငတ်သော စိတ်နှင့် ခရစ်တော်နောက်တော်သို့ လိုက်ရန်၊ အသက်တာ 
တစ်ခုလုံးကို မျက်မှောက်တော်၌ ဒူးထောက် အပ်နှံရန်လိုအပ်ပါသည်။ ထိုသို့ကြီးပွား 
တိုးတက်စဉ် “သင်တို့မြှော်လင့်ခြင်း၏အကြောင်းကို မေးမြန်း သောသူရှိသမျှတို့အား၊ 
နူးညံ့သော သဘော၊ ကြောက်ရွံ့သောသဘောနှင့် ပြန်ပြောခြင်းငှာ၊ ကာလအစဉ် မပြတ် 
အသင့်ရှိနေကြလော့” (၁ ပေ ၃း၁၅ ခ) ဟု အစဉ် အသင့်ရှိနေကြရန် ထပ်မံသတိပေး 
ထားသည်။ ထိုအချက်သည် ယုံကြည်သူများအား အသိပညာ သာမက လူမှုဆက်ဆံရေး 
အရာ၌ မိမိ၏ယုံကြည်ခြင်းနှင့် ပတ်သက်၍ ခရစ်တော်ကို မသေိသးသူများအား မကွယ် 
မဝှက်လျောက်ပတ်စွာပြောပြနိုင်ရန် လိုအပ် ကြောင်း နှိုးဆော်ထားခြင်းဖြစ်သည်။ 

 အချုပ်ဆိုရသော်၊ ယုံကြည်သူများသည် ပစ်ပယ်ခံရခြင်း၊ မှားယွင်းစွာ စွပ်စွဲ
ခံရခြင်း၊ အစရှိသည့် ဆင်းရဲဒုက္ခများသာကမ မိမိ၏ယုံကြည်ခြင်းကြောင့် ညှဉ်းပမ်း 
နှိပ်စက်ခြင်းတို့ကို ခံရပါက ဒုက္ခကိုကြိတ်မှိတ် မြိုသိပ်ထားခြင်း၊ သို့မဟုတ် ပြင်းထန်စွာ 
ပေါက်ကွဲလက်တုန့်ပြန်ခြင်းတို့ကိုမပြုပဲ တည်ငြိမ် မှန်ကန်စွာဖြင့် တုန့်ပြန်ရန် သွန်သင် 
ထားကြောင်းသိရပါသည်။ 

 ထိုသို့တုန့်ပြန်ရာတွင် မိမိတို့၏ယုံကြည်ခြင်းဓမ္မအမြင်၊ ခံယူချက်တို့ကို 
ပြောင်းလဲ ပစ်ရန်၊ သို့မဟုတ် အင်အားကြီးသော လွှမ်းမိုးမှုအောက်၌ အညံ့ခံရန် 
ဆိုလိုခြင်းမဟုတ်ပါ။ သို့ဖြစ်၍ ယုံကြည်သူများသည် “မှောင်မိုက်ထဲမှ အံ့ဘွယ်သော 
အလင်းတော်သို့ ခေါ်သွင်း တော်မူသော သူ၏ဂုဏ်ကျေးဇူးများကို ဘော်ပြစေ ခြင်းငှာ 
ရွေးချယ်တော်မူသော အမျိုး ဖြစ်ကြ၏။ မင်းစည်းစိမ်ရှိသော ယဇ်ပုရောဟိတ်အမျိုး၊ 
သန့်ရှင်းသော လူမျိုး၊ ပိုင်ထိုက် သောအပေါင်းအသင်းဖြစ်ကြ၏။ အထက်က အပေါင်း 
အသင်းမဟုတ်၊ ယခုတွင် ဘုရားသခင်၏ အပေါင်းအသင်းဖြစ်ကြ၏။ ကရုဏာ 
ကျေးဇူးတော်ကို အထက်က မခံရသော်လည်း ယခုတွင် ခံရကြ၏” (၁ ပေ ၂း၉-၁၀) 
ဟူသော အခြေအနေမှန်ကို သိနားလည်ရန် ဖြစ်သည်။ ထိုနောက်သူတို့၏ ယုံကြည်ခြင်း၊ 
မျှော်လင့်ခြင်းနှင့် ချစ်ခြင်းမေတ္တာကို မိမိပတ်ဝန်းကျင်ရှိ တစ်ပါးသူများအား အပြုသဘော 
ဆောင်လျက် ပြန်လည်တုံ့ပြန်နိုင်ရန် အားထုတ်ရမည် ဖြစ်ပါသည်။ အချုပ်ဆိုရလျှင် 
ဆိုးသွမ်းခဲယဉ်းသော၊ မတူညီ ကွဲပြားသော ပတ်ဝန်းကျင်တွင် ခရစ်တော်၌ အစဉ်တစ်ိုက် 
ကြီးပွားရှင်သန်ခြင်းဖြင့် အသင်းတော်နှင့် မိမိပတ်ဝန်းကျင်ကို ဆက်ကပ်နိုင်ရန် 
ပြင်ဆင်ခြင်းသည် အကောင်းဆုံးသော တုန့်ပြန်မှု ဖြစ်ပါသည်။ 
 
နိဂုံး။ မြန်မာနိုင်ငံဓမ္မတက္ကသိုလ်အတွက် အကြံပြုသုံးသပ်ချက် 

 ယခုနှစ်အတွက် ရွေးချယ်ထားသော ဆောင်ပုဒ်ကို မြန်မာနိုင်ငံ ဓမ္မ 
တက္ကသိုလ်တွင် မည်သို့ကျင့်သုံး နိုင်မည်နည်း။ကျောင်းတော်ကြီးအနေဖြင့် မြန်မာနိုင်ငံ 
နှစ်ခြင်း အသင်းချုပ်နှင့် မိမိတို့ဆက်ကပ်အစေခံနေသော အသင်းတော်များတို့မှ
ပေးအပ်သော တာဝန်များကို ပြည့်ဝစွာထမ်းဆောင်နိုင်ရန်အတွက် ကျောင်း တော်ကြီး 
တွင် ပညာသင်ယူနေကြသော ကျောင်းသူ ကျောင်းသားများအား ခရစ်တော်၌ 
ကြီးပွားရင့်ကျက် လာစေရန် အကောင်းဆုံး လမ်းညွှန်မှုပေးရန်။ တစ်သက်တာပတ်လုံး 
အမှုတော်အတွက် ပြည့်စုံစွာ ပြင်ဆင် တပ်ဆင်ပေးရန်။ ခရစ်တော်ကို သစ္စာရှိ၍၊ 
မိမိအသင်းတော်နှင့် မိမိပတ်ဝန်းကျင်ကို နှိမ့်ချစွာ အစေခံနိုင်သော၊ ထိရောက်စွာ 
ဦးဆောင်မှုပေးနိုင်သော ခေါင်းဆောင်ကောင်းများကို မွေးထုတ်ပေးရန် ဖြစ်ပါသည်။ 
ထိုမှသာ ကျောင်းလွန် သွားကြမည့် အမှုတော်ဆောင်များအနေဖြင့် အသင်းတော် 
အသီးသီးနှင့် လူမှု ပတ်ဝန်းကျင်တွင် စွမ်းစွမ်းတမံ ဆက်ကပ်အစေခံခွင့် ရရှိနိုင်မည် 
ဖြစ်ပေသည်။ 

 ခရစ်တော်၌ ကြီးထွားခြင်းရှိရန်အတွက် ပညာရေးထူးချွန်ခြင်း၊ သတင်းကောင်း 
ကိုဝေငှခြင်း၊ ဘာသာမတူသူများနှင့် ဆွေးနွေးညှိနှိုင်းခြင်း၊ သို့မဟုတ် လူမှု အခက် 

အခဲပြဿနာများကို ဖြေရှင်းခြင်းတို့ကို လှစ်လှူရှုရမည်ဟု မဆိုလိုပါ။ အထက်ဖေါ်ပြပါ 
အရည်အချင်းများအားလုံးသည် ခရစ်တော်၏ သာသနာတော်အတွက် အလွန်  
အရေးပါသောအရာများ ဖြစ်ကြပါသည်။ သို့သော်၊ ထိုအရာများ အားလုံး ထက်ပို၍ 
အဓိကကျသည်မှာ ခရစ်တော်နှင့် ဆက်သွယ်သော၊ ရင်းနှီးကျွမ်းဝင်သော အသက်တာ၌ 
ကြီးပွား ရန်ဖြစ်ပါသည်။ အဘယ်ကြောင့်ဆိုသော် ယုံကြည်သူအသက်တာတွင် 
အသီးများစွာ သီးနိုင်ရန် တစ်ခု တည်းသောလမ်းမှ ခရစ်တော်၌တည်နေရန် (ယော ၁၅) 
ဖြစ်သည်ဟု ခရစ်တော်ကိုယ်တိုင် သွန်သင်ခဲ့သော ကြောင့်ဖြစ်ပါသည်။ ရှင်ပေါလုနှင့် 
ရှင်ပေတရုတို့၏ သွန်သင်ချက်များလည်း အထက်ဖေါ်ပြပါအချက်နှင့် သဘော 
တူပါသည်။ ထို့အပြင် တမန်တော်နှစ်ပါးက ယုံကြည်သူများသည် ခရစ်တော်၌ 
အစဉ်တစိုက် တည်နေပြီး တိုးတက်ကြီးပွားရန်လိုအပ်ကြောင်း ထပ်လောင်း ပြောကြား 
ထားကြောင်း တွေ့မြင်နိုင်ပါသည်။ ခရစ်တော်၏ သဏ္ဍာန်တော်နှင့် တစ်နေ့ထက်တစ်နေ့ 
ပိုမို တူညီလာစေရန်အတွက် မယုံကြည်သူများနှင့်လည်း ဤလောကကြီးအတွင်း မည်သို့ 
သင့်မြတ်စွာ နေထိုင်ရမည်ကို သွန်သင်ခဲ့ကြပါသည်။  

 အထက်၌ လေ့လာခဲ့ပြီးသော အချက်များသည် ကျောင်းတော်ကြီး 
အတွက်သာမက မြန်မာနိုင်ငံရှိ အသင်းတော်များ၊ ယုံကြည်သူများအတွက် အကြုံးဝင် 
ပါသည်။ လက်ရှိအသင်းတော်ခေါင်းဆောင်များ (MIT ရှိ ဆရာ၊ ဆရာမများအပါအဝင်) 
အားလုံးတို့သည် ယုံကြည်သူများ ခရစ်တော်၌ကြီးပွား၍ ရင့်ကျက် လာစေရန် 
ဦးစားပေး၍ သွန်သင်၊ ဟောပြော၊ လက်တွေ့ပုံသက်သေပြ အသက်ရှင်ရန် လိုအပ် 
ပါသည်။ မည်သည့်တာဝန် ဝတ္တရားကိုဆောင်ရွက်သည်ဖြစ်စေ ခရစ်တော်၏ နာမတော် 
အဘို့ အလိုငှာ ဆောင်ရွက်ကြရန်ဖြစ်ပါသည်။ ၂၀၁၈-၂၀၁၉ စာသင်နှစ် တစ်နှစ်တာ 
ပတ်လုံး၌ ကျောင်းတော်ကြီးအနေဖြင့် ကျောင်းသူ ကျောင်းသား၊ ဆရာ၊ ဆရာမများ နှင့် 
ဝန်ထမ်းများအားလုံး၏ ဝိညာဉ်ရေး ဖွံ့ဖြိုးလာစေရန်နှင့် အမှုဆောင်ကောင်းများ 
မွေးထုတ်ရန်အတွက် ကျောင်းသင်ခန်းစာများ စီစဉ်ရေးဆွဲခြင်း၊ ကျောင်းတော်ကြီး၏ 
အစီအစဉ်နှင့် လှုပ်ရှားမှုများကို ပြင်ဆင်ခြင်းအစရှိသည်တို့တွင် ဤဆောင်ပုဒ်ကို 
ဦးထိပ်ထား၍ ဆောင်ရွက်ကြရန်တိုက်တွန်းပါသည်။ ထိုမှသာ အနာဂတ်တွင် 
ခရစ်တော်၌သစ္စာရှိပြီး မြောက်များစွာသော အသီးကို သီးနိုင်မည့် ခရစ်တော်၏ 
အမှုတော်ဆောင်များကို ကဏ္ဍအသီးသီးအတွက် ပြင်ဆင်မွေးထုတ်ပေးနိုင်မည် 
ဖြစ်ပါသည်။ အနာဂတ်ခေါင်းဆောင်များ (ကျောင်းသူကျောင်းသားများ) အနေဖြင့်လည်း 
ခရစ်တော်၌ ကြီးပွားလာစေရန် ဦးစားပေး လုပ်ဆောင်ရမည့် အရာကို ရင်ဝယ်ပိုက်လျက် 
မိမိကိုပေးအပ်သော တာဝန် များကိုရွက်ဆောင် အကျိုးပြုနိုင်ရန်ဖြစ်သည်။ 

 မြန်မာနိုင်ငံဓမ္မတက္ကသိုလ်ကျောင်းတော်ကြီးကို အဘက်ဘက်မှ ကူညီ 
ထောက်ပံ့ နေကြသော အသင်းတော်များနှင့်၊ ကျောင်းတော်ကြီးမှ ဆက်ကပ်အစေခံ 
နေသော အသင်းတော်များအားလုံး ခရစ်တော် ၌တညီတညွတ်တည်းကြီးပွားလျက် 

